
Narmadashtakam

நர்மதா³ஷ்டகம்

ஶ்ரீநர்மதே³ஸகல-து:³க²ஹரே பவித்ரே
ஈஶாந-நந்தி³நி க்ரு’பாகரி தே³வி த⁴ந்யே ।

ரேவே கி³ரீந்த்³ர-தநயாதநயே வதா³ந்யே
த⁴ர்மாநுராக³-ரஸிகே ஸததம் நமஸ்தே ॥ 1॥

விந்த்⁴யாத்³ரிமேகலஸுதே விதி³தப்ரபா⁴வே
ஶாந்தே ப்ரஶாந்தஜந-ஸேவிதபாத³பத்³மே ।

ப⁴க்தார்திஹாரிணி மநோஹர-தி³வ்யதா⁴ரே
ஸோமோத்³ப⁴வே மயி நிதே⁴ஹி க்ரு’பாகடாக்ஷம் ॥ 2॥

ஆமேகலாத³பர-ஸிந்து⁴-தரங்க³மாலா
யாவத்³ ப்³ரு’ஹத்³ -விமல -வாரி-விஶாலதா⁴ரா ।

ஸர்வத்ர தா⁴ர்மிகஜநாऽऽப்லுததீர்த²தே³ஶா
ஶ்ரீநர்மதா³ தி³ஶது மே நிஜப⁴க்திமீஶா ॥ 3॥

ஸர்வா:ஶிலா யத³நுஷங்க³மவாப்ய லோலா
விஶ்வேஶரூபமதி⁴க³ம்ய சமத்க்ரு’தாங்கா:³ ।

பூஜ்யா ப⁴வந்தி ஜக³தாம் ஸ-ஸுராऽஸுராணாம்
தஸ்யை நமோऽஸ்து ஸததம் கி³ரிஶாங்க³ஜாயை ॥ 4॥

யஸ்யாஸ்தடீமுப⁴யத: க்ரு’தஸந்நிவேஶா
தே³ஶா:ஸமீர-ஜலபி³ந்து³-க்ரு’தாபி⁴ஷேகா: ।

ஸோத்கண்ட²-தே³வக³ண-வர்ணிதபுண்யமாலா:
ஶ்ரீபா⁴ரதஸ்ய கு³ணகௌ³ரவமுத்³க்³ரு’ணந்தி ॥ 5॥

ஸ்வாஸ்த்²யாய ஸர்வவித⁴யே த⁴ந-தா⁴ந்ய-ஸித்⁴யை
வ்ரு’த்³தி⁴ப்ரபா⁴வநித⁴யே ஜநஜாக³ராயை ।

தி³வ்யாவபோ³த⁴விப⁴வாய மஹேஶ்வராயை
பூ⁴யோ நமோऽஸ்து வரமஞ்ஜுளமங்க³ளாயை ॥ 6॥

கல்யாண-மங்க³ள-ஸமுஜ்ஜ்வல-மஞ்ஜுளாயை
பீயூஷஸார-ஸரஸீருஹ-ராஜஹம்ஸ்யை ।

மந்தா³கிநீ-கநக-நீரஜ-பூஜிதாயை
ஸ்தோத்ரார்சநாந்யமர-கண்டக-கந்யகாயை ॥ 7॥

ஶ்யாமாம் முக்³த⁴ஸுதா⁴-மயூரவத³நாம் ரத்நோஜ்ஜவலாலங்க்ரு’திம்
ராமாம் பு²ல்ல-ஸஹஸ்ரபத்ரநயநாம் ஹாஸோல்லஸந்தீம் ஶிவாம் ।

வாமாம் பா³ஹுவிஶால-வல்லிவலயா-லோலாங்கு³லீபல்லவாம்
லாலித்யோல்லஸிதாலகாவலிகலாம் ஶ்ரீநர்மதா³ம் பா⁴வயே ॥ 8॥

ஶ்ரீநர்மதா³ங்க்⁴ரி-ஸரஸீருஹ-ராஜஹம்ஸீ
ஸ்தோத்ராஷ்டகாவலிரியம் கலகீ³தவம்ஶீ ।

ஸம்வாத்³யதேऽநுதி³நமேகஸமாம் ப⁴ஜத்³பி⁴-
ர்யைஸ்தே ப⁴வந்தி ஜக³த³ம்பி³கயாऽநுகம்ப்யா:॥ 9॥

காஶீபீடா²தி⁴நாதே²ந ஶங்கராசார்யபி⁴க்ஷுணா ।
க்ரு’தா மஹேஶ்வராநந்த³-ஸ்வாமிநாऽऽஸ்தாம் ஸதாம் முதே³॥ 10॥
இதி காஶீபீடா²தீ⁴ஶ்வர-ஜக³த்³கு³ரு-ஶங்கராசார்ய-ஸ்வாமி-

ஶ்ரீமஹேஶ்வராநந்த³-ஸரஸ்வதீ-விரசிதம் நர்மதா³ஷ்டகம் ஸம்பூர்ணம் ।

